Салтанат Ботбайбекова 
(Астана, Қазақстан)
АШЫРШЫЛЫҚ ЗАРДАБЫН КӨРГЕН АТАЛАРЫМЫЗ

Қазақ халқында болған ашыршылық жайында айтар болсақ, 1921-1922 жж. мен 1930-33 жылдары болған. Бірінші ашаршылық Ресейдегі Азамат соғысы жылдары және де ауа райының қолайсыз жағдайынан жұт себеп болды десек. Екінші ашаршылық қолдан жасалды дей аламыз. Тарихта белгілі болғандай «Кіші қазан» төңкерісі болмады деп жасалған сталиндік-голощекиндік реформа салдары.  
Ашаршылық ‒ саяси-әлеуметтік жүйелер мен табиғаттағы қолайсыз ахуалдар салдары болып табылатын әлеуметтік апат. Оның ашық және жабық түрі бар. Біріншісі ‒ мүлдем үнемсіз қалу да, екіншісі ‒ үнемі шала құрсақ болып жүру. Екеуі де ауруға, індетке, өлімге әкеліп соқтырады. Ашаршылық жеке адамның не отбасының ашығуы емес, бүтін бір аймақтың, халықтардың, мемлекеттердің басына түсетін нәубет. Оның соңы адамдардың жаппай қырылуына алып келіп, халық санын күрт азайтып жібереді. Адамзат баласы өзінің ұзақ тарихында әр түрлі себептерден: қуаңшылықтан, жұттан, соғыстан, қолдан жасалған дағдарыстар мен күйзелістерден және геноцидтен соң күшті Ашаршылықтарға жиі ұшырап тұрған.
Біз Оңтүстік Қазақстан облысы, Түлкібас ауданы, Ұрбұлақ ауылында тұрамыз. Біздің ауыл Арыс өзенінің жағасында орналасқан. Біздің көрші атамыз сонау замандағы ашаршылықты көзбен көрген. Сол кісімен сіздерді жақын тансытырсақ. 
Буданбаев Кәдір 1919 жыл 1 қаңтарда Оңтүстік Қазақстан облысы Ұрбұлақ ауылы, Рахимов көшесі № 45 үйде дүниеге келген. Ұлты қазақ. Қазақстан Республикасының азаматы. Семей қаласы, Аягөз станциясы жол басқармасында оқыған. Шымкент қаласында ДЭУ-545 жұмыс істеді. Ашаршылық басталған кезде 12 жаста болды. Кәдір атамыздың сөзімен сол кездегі жағдайды байындаймыз.

Ашаршылық кезінде Ұрбұлақ ауылында тұрдық. Ұрбұлақ ауылында балалық шағым өтіп жатты. Ес білетін кез сол 7-9 жастамын. Бидай бітік шыққан. Баламыз ғой  қарын тоқ қайғы жоқ өмір сүрдік. 12- жасымда 1931 жылдар ау, ауылда ашаршылықтың белгілері пайда бола бастады.  Ауылда жауынның жаумауынан бидай өспей қалды. Құрғақшылықтың кесірінен жер аударылмады. Шама келгенше жыртылған 4-5 гектар жерге егілген астықта оңды шықпады. Енді баламыз ғой үлкендердің айтуы бойынша тұрып жатқан ауыл маңы, обылысты түгел қамтыды деуші еді. Ауылда адамдар ашаршылық пен қатар безгек ауыруынан қайтыс бола бастады. Ол кезде дәрігер дегенді білмейміз. Адамдар ауырып қарны аш қайтыс бола берді ғой. Біздң отбасымызда ешкім қайтыс болмады. Анамыз Жұмағыздың арқасында аштықтан аман қалдық. Ал ауыл тұрғыны Жамбыл деген адамның бір түнде 6 баласы аштықтан қайтыс болды. Ауылда ашаршылық кезінде көптеген отбасы қырылып қалды. Ал менің отбасым мен туыстарымның арасында көп шығын болмады. Сұраншы деген ер кісі қайтыс болды. Көрші отырған Талқанбай деген көршіміз отбасымен, алты адам бір түнде аштық пен жайылған ауыру салдарынан қайтыс боды. Ауыл тұрғындары апарып көмуге шамасы келмей, үйдің дуалдарын құлатып көміп тастады. 

Ешқандай дақыл бітпей қалды. Жабайы ноқат теріп күн көрдік. Қара сары тарының аштысын жуып анамыз көже немесе быламық жасап беретін. Тағы да үйде бір сиыр болатын сол сиырдың сүтін іштік. Сиыр отбасымыздың мүшесі секілді еді. Далаға байласаң ашыққан адамдар ұрлап кетеді, соңдықтан өзімізбен бірге үйде жататын еді. Таудан терген рауаш, қозы-құйрық, жабайы түйені сүтке қосып ішетін едік. Қарнымыз қатты аш емес өлместің қамы еді. Колхоз бастығы Еркебаев Әлім деген кісі анама бала шағаны аштықтан өлтіріп аласың деддомға өткіз деді. Алайда анамыз балаларымды өткізбеймін өзім асыраймын деп алып қалды. Сол қарт анамыздың арқасында барлық бауырлар аман қалдық. 

Бір біріне көмек беретін заман беді, жана айтқанымдай анамның арқасында аман қалдық. Өзімізде шамамыз келгенше анамызға көмек көрсеттік. Тау даладан дәнді дақылдар теріп келетінбіз. Колхоздың терілген бидайынан қалған масаққа түнде баратын едік. Басын қиып әтелеміз, анамыз қуырып сүтке салып беретін. 

Ашаршылықтан кейін де ешқайда кетпедік сол Ұрбұлақ ауылында қазірге дейін өмір сүріп келеміз. 

Ол кезде аштық пен жан қайғы болып жүргенде қарапайым халықта суретке түсіру деген болмады ғой. Ауыз екі айтылған әңгімелерден басқа ештеме жоқ. Сол кездің куәгері өзіміз ғана.

PAGE  

